
Azərbaycan Respublikasının Mərkəzi Bankına məxsus 
binalarda istismar olunan FM 200 tipli qazlı avtomatik 
yanğınsöndürmə və yanğından xəbərvermə sistem və 

qurğularına, o cümlədən ilkin yanğınsöndürmə vasitələrinə 
texniki xidmətin göstərilməsinin satınalınması ilə bağlı 

tenderin nəticələrinə dair elan

Azərbaycan Respublikasının Mərkəzi Bankına məxsus 
binalarda istismar olunan FM 200 tipli qazlı avtomatik 
yanğınsöndürmə və yanğından xəbərvermə sistem və qurğu-
larına, o cümlədən ilkin yanğınsöndürmə vasitələrinə texniki 
xidmətin göstərilməsinin satınalınması ilə bağlı elan edilmiş açıq 
tenderdə iştirak etmiş iddiaçıların təklifləri qiymətləndirilmiş 
və qiymətləndirmənin nəticələrinə görə “SAFE LİFE” MMC 
qalib elan olunmuşdur. Qalib şirkətlə müvafiq xidmət müqaviləsi 
bağlanmışdır.

Azərbaycan Respublikasının Mərkəzi Bankı tenderə maraq 
göstərdiyinə görə bütün iddiaçılara öz təşəkkürünü bildirir, onla-
ra işlərində müvəffəqiyyətlər arzulayır və tenderdə iştirak etmiş 
iddiaçılarla gələcəkdə faydalı əməkdaşlığa ümid edir.

Tender komissiyası

B İ L D İ R İ Ş
Azərbaycan Respublikası İqtisadiyyat Nazirliyinin 

“Sumqayıt Kimya Sənaye Parkı” MMC-nin ərazisində Lot-1.  
Sumqayıt Kimya Sənaye Parkının 94.13 hektar ərazisində 
xarici elektrik təchizatı sisteminin çəkilişi işlərinin satınalın-
ması məqsədilə elan edilmiş açıq tenderlə əlaqədar “Dövlət 
satınalmaları haqqında” Azərbaycan Respublikası Qanununun 
28-ci maddəsinə əsasən, tələb olunan sənədlərin (tender təklifi 
və bank zəmanəti istisna olmaqla) təqdim edilməsi müddəti 
28 oktyabr 2016-cı il saat 18.00-dək, tender təklifi və bank 
zəmanətinin təqdim olunması müddəti isə 8 noyabr 2016-cı 
il saat 18.00-dək uzadılır. Sənədlər qeyd olunan tarixlərədək 
“Sumqayıt Kimya Sənaye Parkı” MMC-nin Bakı şəhəri, Xoca-
lı prospekti, 37, “Demirchi Tower” ünvanında yerləşən ofisinə 
yazılı formada təqdim edilməlidir.

İddiaçıların təklif zərfləri 10 noyabr 2016-cı il saat 17.00-
da yuxarıda qeyd olunan ünvanda açılacaqdır.

Tender komissiyası

B İ L D İ R İ Ş
“Xalq qəzeti”nin 22 iyul və 4 avqust 2016-cı il tarixli 

nömrələrində dərc edilmiş Azərbaycan Respublikası Dövlət 
Dəniz Administrasiyasının tabeliyində Dəniz Üzgüçülüyünün 
Təhlükəsizliyi Mərkəzinin tenderlərinin 4-cü lotu üzrə iddiaçı-
ların sayı 3-dən az olduğu üçün baş tutmamışdır.

Tender komissiyası

Azərbaycan Respublikasının “Dövlət satınalma-
ları haqqında” Qanunun 11.1 maddəsinə əsasən, 
09.07.2016-cı il və təkrar  22.07.2016-cı il tarixlərdə 
“Xalq qəzeti”ndə dərc edilmiş “Azərkosmos” ASC-
nin Əsas Yerüstü Peyk İdarəetmə Mərkəzində iaşə 
(katerinq) xidmətlərinin satınalınması üçün açıq 
tenderin davamından imtina edilir.

Azərbaycan Respublikası Dövlət Neft Fondu (ARDNF)
Tibbi sığorta xidmətlərinin satınalınması məqsədilə

ARDNF Azərbaycan Respublika-
sı Prezidentinin 29 dekabr 1999- cu il 
tarixli, 240 nömrəli fərmanı ilə yaradıl-
mış dövlət təsisatıdır. ARDNF barədə 
məlumatlarla http://www.oilfund.az 
ünvanında yerləşən internet səhifəsində 
tanış olmaq mümkündür. “Dövlət satınal-
maları haqqında” Azərbaycan Respub-
likasının Qanununa əsasən, açıq tender 
ARDNF- in əməkdaşlarının tibbi sığorta 
xidmətlərini əhatə edir. Satın alınacaq 
xidmətlər Azərbaycan Respublikasında 
göstərilməlidir.

Tender proseduraları 2 dekabr 2016- cı 
il, yerli vaxtla saat 11.00- da ARDNF- in 
yerləşdiyi Bakı şəhəri, Heydər Əliyev 
prospekti, 165 nömrəli ünvanda tender 
təkliflərinin (zərflərinin) açılışı ilə başlana-
caqdır.

Tenderdə iştirak üçün təqdim ediləcək 
sənədlər:

- tenderdə iştirak etmək üçün ərizə;
- podratçının tam adı, hüquqi statusu, 

qeydiyyatdan keçdiyi ölkə və rekvizitləri;
-  podratçının ixtisas göstəricilərinə 

dair məlumat;
-  tender təklifi (tender təklifi 

qiymətinin 1 faizi həcmində tender 
təklifinin təminatı (bank təminatı) ilə 
birlikdə);

- podratçının son bir ildəki maliyyə 
vəziyyəti barədə bank arayışı.

Podratçılardan tələb olunan sənədlər 
22 noyabr 2016- cı il, yerli vaxtla 18.00- a 
qədər faks, elektron poçt və ya adi poçtla, 
tender təklifləri isə 1 dekabr 2016- cı il, 
yerli vaxtla 18.00- a qədər ikiqat zərfdə 
bağlanmış və möhürlənmiş şəkildə AZ 
1029, Bakı şəhəri, Heydər Əliyev prospekti, 
165 nömrəli ünvanda yerləşən ARDNF- ə 
təqdim edilməlidir.

Podratçıların ixtisas göstəricilərinin 
qiymətləndirilməsi və müqayisəsi üçün 
tibbi sığorta sahəsində ən azı 5 illik 
təcrübənin, texniki və maliyyə imkanları, 
idarəetmə səriştəsi kimi meyarlara üstünlük 
veriləcəkdir.

Tenderin əsas şərtlər toplusu 
Azərbaycan dilində tərtib olunmuşdur.

Tenderdə iştirak etmək istəyən podratçı-

lar tərəfindən 100 (yüz) manat iştirak haqqı 
ödənildikdən sonra onlara tenderin əsas 
şərtlər toplusu təqdim ediləcəkdir. İştirak 
haqqı heç bir halda geri qaytarılmır.

Podratçıların səlahiyyətli nümayəndələri 
tender təkliflərinin (zərflərin) açılışında 
iştirak edə bilərlər. Tenderlə əlaqədar su-
allar və sorğular TSX@oilfund.az ünvanlı 
elektron poçta və ya (+994 12) 565 87 55 
nömrəli faksa (əlaqələndirici şəxslər Sitarə 
Mirabdullayeva və Kəmalə Rəhimovaya) 
göndərilə bilər. Əlaqə telefonu: (+994 12) 
498 77 53 (daxili: 8004, 8023)

A Ç I Q   T E N D E R   E L A N   E D İ R

�� Azərbaycanın  öz dövlət müəstəqilliyini 
bərpa etməsinin 25 illiyi tamam olur. Müstəqillik 
illərində ölkəmiz bütün sahələrdə tarixi inkişaf 
yolu keçmişdir. Mədəniyyət və turizm sahəsi də 
bu inkişafa öz töhfələrini vermişdir. Xatırladaq 
ki, Prezident İlham  Əliyevin 2006-cı il 30 yanvar 
tarixli fərmanı ilə ölkəmizdə Mədəniyyət və Turizm 
Nazirliyi yaradılmış, rayonlardakı  Mədəniyyət 
şöbələri Mədəniyyət və Turizm Nazirliyinin müvafiq 
əmri ilə Mədəniyyət və Turizm şöbələri şəklində 
fəaliyyətlərini davam etdirməyə başlamışdır. 

Bizim nazirliyin yaradıl-
masından artıq 10 ildən çox 
vaxt keçir. Bu bir faktdır ki, 
yeni əsrin  ilk illəri  ölkəmizin 
mədəniyyət və turizm 
sahələrində yeni mərhələyə 
keçid dövrü olmuşdur. Həmin 
illərdən etibarən mədəniyyət və 
turizm sahəsi ölkə rəhbərinin 
daimi diqqət və qayğısı 
sayəsində ahəngdar inkişaf 
yolu  ilə fərqlənməyə  başla-

mışdır. Heydər Əliyev Fondunun 
prezidenti, millət vəkili Mehri-
ban xanım Əliyevanın 2004-cü 
ildə UNESCO-nun xoşməramlı 
səfiri adına layiq görülməsi 
mədəni irsimizin dünyada tanı-
dılmasına yeni uğurlar açmışdır. 
Azərbaycanın birinci xanımının 
dəstəyi, Mədəniyyət və Turizm 
Nazirliyi və digər qurumların 
birgə əməkdaşlığı ilə “İçərişəhər” 
Dövlət Tarix-Memarlıq Qoruğu, 
muğam sənəti, Qobustan Dövlət 
Tarixi-Bədii Qoruğu, aşıq sənəti, 
Novruz bayramı, xalçaçılıq 
sənəti, tar ifaçılığı, çövkən milli 
oyunu, kələğayı simvolizmi, La-
hıc misgərlik sənəti UNESCO-
nun müvafiq siyahılarına 
salınaraq ümumbəşəri irs statusu 
qazanmışdır.

Azərbaycan Prezidentinin 
mədəniyyət siyasətinin prio-
ritet istiqamətlərindən biri də 
bölgələrdə ən yüksək standart-
lar səviyyəsində mədəniyyət 
ocaqlarının yaradılması, ölkənin 
mədəni həyatında onların 
fəal iştirakı olub. Son 10 ildə 
Azərbaycanın mədəni-turizm 
dəyərləri ilə seçilən, multikultu-
ralizm və tolerantlığın nümunəsi 
sayılan Zaqatalada Rayon 
İcra Hakimiyyəti mədəniyyət 

və turizmin inkişafını daim 
diqqətdə saxlamışdır. 2006-cı 
ildən Mədəniyyət və Turizm 
Şöbəsi kimi fəaliyyətini davam 
etdirən müəssisənin tabeliyində 
olan mədəniyyət mərkəzi – 4 
folklor evi, 3 folklor klubu, 
2 diyarşünaslıq evi, 3 diyar-
şünaslıq klubu, 3 sənətkarlıq 
evi, 3 sənətkarlıq klubu, 18 
mədəniyyət evi, 21 klub, 
Heydər Əliyev Mərkəzi, Tarix-
diyarşünaslıq muzeyi, Tarix 
-mədəniyyət qoruğu, Heydər 
parkı,  Dövlət Rəsm Qalere-
yası, Uşaq İncəsənət Məktəbi, 
Mərkəzləşdirilmiş Kitabxanalar 
sistemi – 54 kitabxana əhaliyə 
mədəni xidmət göstərir.

Rayon ərazisində çoxsaylı 
tarixi və mədəniyyət abidələri 
var.  Bu gün Zaqatalada Nazirlər 
Kabinetinin 2 avqust 2001-ci il 
tarixli  qərarına əsasən, Dövlət 
tərəfindən qorunan 108 abidə 

qeydə alınmışdır. "Pəri qala"sı, 
"Armatay qala"sı, "Cingöz 
qala"sı "Şeytan qala"sı, "Zaqa-
tala qala"sı, alban məbədləri, 
məscid və minarələr qədimliyi 
və unikallığı ilə seçilir.

10 ildə 7 dəfə bu bölgədə 
olan Prezident İlham Əliyev  
hər səfərində turizm infrast-
rukturunun gücləndirilməsi, 
mədəni səviyyənin daha da 
yüksəldilməsi üçün müxtəlif 
layihələrə dəstək vermiş, çox 
dəyərli fikirlər söyləmişdir: 
“Zaqatalanın çox gözəl təbiəti 
vardır, görməli yerləri, tarixi 
və qədim memarlıq abidələri 
çoxdur. Mən çox istəyirəm 
ki, Azərbaycan vətəndaşları 
bunu görsünlər və ilk növbədə, 
daxili turizm inkişaf etsin. 
Eyni zamanda, xarici turistlər 
də gəlsinlər, görsünlər ki, 
Azərbaycanda nə qədər gözəl 
işlər gedir və necə səfalı, gözəl 
yerlər vardır”. Ölkə rəhbəri 
Olimpiya İdman Kompleksinin, 
Aeroportun, “Grata” otelinin, 
Mədəniyyət Mərkəzinin, Dədə 
Qorqud meydanının, Heydər 
Əliyev Mərkəzinin əvvəlki və 
yeni binaların, Heydər parkının, 
Zərifə Əliyeva Parkının açılı-
şında olmuş, yenidənqurmadan 

sonra baxış keçirmişdir. Nəticə 
çox maraqlı və sevindiricidir. 
Belə ki, son 10 ildə rayonda 15 
mədəniyyət müəssisəsi tikilmiş, 
41 müəssisə əsaslı təmir edilmiş, 
28 tarixi abidədə cari və əsaslı 
təmir işləri aparılmış, 14 xatirə 
kompleksi yaradılmışdır.

Car, Dardoqqaz, Gözba-
rax, Çımcımax, Qırğıllı və sair 
kəndlərdə yeni mədəniyyət 
müəssisələri tikilmiş, Dana-
çı, Maqov, Paşan, Sumaylı, 
Göyəm, Aşağı Tala, Yuxarı Tala, 
Kebeloba, Çobankol, Muxax, 
Qımır, Bazar, Zəyəm, Suvagil, 
Bəhmədli, Lahıc, Əliabad, Fal-
dar, Mosul, Kəpənəkçi, Qandax, 
Muğanlı, Beretbinə, Uzun-
tala kəndlərində mədəniyyət 
müəssisələri əsaslı və cari təmir 
olunmuş, maddi-texniki bazanın 
gücləndirilməsi, kadr dəyişikliyi 
sayəsində uğurlu addımlar 
atılmışdır.

Rayon Mədəniyyət və 
Turizm Şöbəsi 2011-ci ildən 
Mədəniyyət və Turizm Na-
zirliyinin Avropa Şurası ilə 
birlikdə həyata keçirdiyi “Tarixi 
şəhərlərdə mədəni irsin bərpası 
layihəsi”ndə iştirak etmiş və 
layihənin qalibi olmuşdur. 
RİHB-in təşəbbüsü ilə layihənin 
icrası istiqamətində bir çox işlər 
görülmüş, tarixi ərazidə yerləşən 
pilləkənlər təmir olunmuş, Dədə 
Qorqud meydanında, Heydər 
Əliyev prospektində yerləşən 

tarixi binaların dam örtüyü, 
fasad hissəsi dəyişdirilmiş, 
yerli – daş, taxta, kərpicdən 
istifadə edilərək tarixiliyi bərpa 
olunmuşdur. Bundan başqa, 
rayonda “Aleksandr Düma Qaf-
qazda”, “Babaların zəfər yolu” 
turizm marşrutları üzrə müxtəlif 
tədbirlər təşkil olunmuşdur.

Multikulturalizm və 
tolerantlığın mərkəzlərindən 
sayılan Azərbaycanın mədəni 
zənginliyini şərtləndirən 
milli azlıq və etnik qrupların 
irsinin, adət- ənənələrinin 

qorunması məqsədilə 2006, 
2008, 2011 və 2014-cü illərdə 
keçirilmiş milli azlıqların 
incəsənət festivallarında  avar, 
saxur və ingiloyların  “Cey-
ranım”, “Lilay”, “Hudulki”, 
“Alazan” xalq və özfəaliyyət 
kollektivləri fəal iştirak etmiş, 
fəxri fərman və hədiyyələrlə 
təltif olunmuşlar. 2015-ci ildə 
Şəkidə keçirilən beynəlxalq 
“İpək yolu” festivalında hər 
üç xalqın nümayəndələrindən 
ibarət kollektivlər uğurla çıxış 
etmişlər. Mədəniyyət və Turizm 
Şöbəsi rayonda, respublikada 
və xaricdə keçirilən bir çox 
beynəlxalq tədbirlərdə fəal işti-
rak etmiş, bir çox ilklərə imza 
atmış, fəxri fərman, diplom və 
müxtəlif hədiyyələrlə mükafat-
landırılmışdır.

Azərbaycan Respublikası 
Mədəniyyət və Turizm Na-
zirliyinin 29 aprel 2015-ci il 
tarixli  əmrinə əsasən, rayon 
mədəniyyət evinin əsasında 
Zaqatala Rayon Mədəniyyət 
Mərkəzi yaradılmışdır. Ra-
yon Mədəniyyət Mərkəzi və 
filiallarında “Hudulki”, “Ceyra-
nım” xalq folklor kollektivləri, 
“Lilay”, “Əliabadım”, “Alazan”, 
“Qızılgül”, “Sədəf” və digər 
30-a yaxın rəqs qrupu, 20-yə ya-
xın ansambl, Xalq kəndirbazlar 
kollektivi, Xalq teatrı fəaliyyət 
göstərir. Xalq teatrı hazırladığı 
tamaşalarla gənclərin I və II  
ümumrespublika tear festiva-
lında iştirak etmiş, müxtəlif 
əsərləri səhnəyə qoymuşdur.

Rayonda fəaliyyət göstərən 
Tarix-diyarşünaslıq muzeyi 
xarici və yerli qonaqların, 

turistlərin diqqətini cəlb edən 
yerlərdən biridir. Əsas fondunda 
4722, köməkçi fondunda 6558 
eksponat olan muzeyin ekspozi-
siya zalında bunlardan 1017-si 
nümayiş etdirilir. 2015-ci ildə 
Konya bölgə və Süleymaniyyə 
yazma əsərlər kitabxanaların-
da əlyazmaların qorunması, 
təmizlənməsi, bərpa edilməsi ilə 
bağlı  təşkil edilmiş təlim kurs-
larında iştirak edən Tarix-diyar-
şünaslıq muzeyinin əməkdaşları 
tərəfindən artıq 50-dən çox kitab 

bərpa edilmişdir.
Dövlət Rəsm Qalereyasının 

binası 2012-ci ildə baş vermiş 
zəlzələdən zərər çəkdiyindən 
2015-ci ildə Tarix-mədəniyyət 
qoruğu ərazisində tam təmir 
olunmuş, müasir inventar və 
avadanlıqlarla təmin edilən 
yeni binaya köçürülmüşdür. 
Qalereyada respublika və yerli 
rəssamların 127 əsəri saxlanılır 
və nümayiş etdirilir.

Rayonumuzun mədəniyyət 
ictimaiyyəti respublika 
əhəmiyyətli bütün tədbirlərdə 
böyük məsuliyyətlə iştirak edir. 
Məsələn, “Bakı - 2015” Avropa 
Oyunları məşəlinin qızılgüllər 
diyarına səfəri zamanı bütün 
mədəniyyət işçiləri səfərbər 
olunaraq rayonun müxtəlif 
yerlərində möhtəşəm konsert 
proqramları ilə çıxış etmişdilər. 
Yaxud, Mədəniyyət və Turizm 
Nazirliyinin Bakı sakinlərini 
regionların sosial-iqtisadi inki-
şafı, mədəni irsi, adət-ənənələri, 
turizm imkanları ilə tanış edən 
“Bölgələrdən paytaxta” layihəsi 
çərçivəsində ötən il noyabrın 
19-da Azərbaycan Dövlət Gənc 
Tamaşaçılar Teatrında “Zaqa-
tala mədəniyyət və incəsənət 
günləri” keçirilmiş, burada 
rayonun sosial-iqtisadi inkişa-
fını, turizm imkanlarını, zəngin 
mədəniyyətini, mətbəxini əks 
etdirən sərgi nümayiş olunmuş, 
incəsənət ustalarının konserti 
baş tutmuşdur.

Son illər milli mədəniy-
yətlərin inkişafı, tanıdılması, 
folklor nümunələrinin toplanıl-
ması, nəşri istiqamətində bir çox 
işlər görülmüşdür. AMEA-nın 
Folklor İnstitutu, Mədəniyyət və 
Turizm Nazirliyinin Elmi-Me-
todiki Mərkəzi, Azərbaycan Tu-
rizm və Menecment Universiteti 
ilə bir çox tədbirlər, Mədəniyyət 

və Turizm Nazirliyinin 
nümayəndələrinin iştirakı ilə 
zona müşavirələri keçirilmişdir. 
Həmin tədbirlərdə mədəniyyət 
işçilərinə və rayonun yara-
dıcı ziyalılarına Mədəniyyət 
və Turizm Nazirliyinin fəxri 
fərmanlatrı təqdim olunmuşdur.

Əlbəttə, Zaqatalanın tarix-
mədəniyyət abidələri, rayon 
əhalisinin yaşatdığı ənənələr, 
xüsusən,  folklor nümunələrinin 
qorunması və təbliği 
istiqamətində həyata keçirilən 
tədbirlər bizim  şöbənin uğurları 
üçün mühüm zəmin yaradır. 
Ancaq bütün bunlarla yanaşı, 
əməkdaşlarımızın səmərəli 
fəaliyyətinə daha böyük stimul 
verən başqa amillər də vardır. 
Belə ki,  biz öz fəaliyyətimizdə 
rayon icra hakimiyyətinin 
başçısı Mübariz Əhmədzadənin  
və mədəniyyət və turizm naziri 
Əbülfəs Qarayevin qayğı və 
diqqətini daim hiss edirik. Təbii 
ki, onlara öz təşəkkürümüzü 
gündəlik fəaliyyətimizdəki 
məsuliyyət hissimizlə çatdırırıq. 

Sonda, daha bir mühüm 
məqam. Möhtərəm Prezi-
dentimiz İlham Əliyev  bi-
zim rayona   səfəri zamanı  
gördükləri   haqqında bu fikirləri 
söyləmişdir: “Bu gün Zaqata-
lada gördüklərim məni ürəkdən 
sevindirir. Mən çox şadam 
ki, rayon çox dinamik inkişaf 
edir və hər şey burada yüksək 
səviyyədədir”.

Zümrüd AĞAKİŞİYEVA,  
Zaqatala Rayon Mədəniyyət 
və Turizm Şöbəsinin müdiri

Zaqatalanın çox gözəl təbiəti vardır, görməli 
yerləri, tarixi və qədim memarlıq abidələri çoxdur.  Mən 

çox istəyirəm ki,  Azərbaycan vətəndaşları bunu görsünlər və 
ilk növbədə, daxili turizm inkişaf etsin.  Eyni zamanda,  xari-
ci turistlər də gəlsinlər, görsünlər ki,  Azərbaycanda nə qədər 
gözəl işlər gedir və necə səfalı, gözəl yerlər vardır.

İlham ƏLİYEV 
Azərbaycan Respublikasının Prezidenti

ZAQATALA: mədəniyyət və turizmin 
keçdiyi yol uğurlarla zəngindir 
Rayon ərazisində dövlət tərəfindən qorunan 108 abidə qeydə alınmışdır

Rusiya və Türkiyə “Akkuyu” layihəsini müzakirə ediblər
�� Rusiyanın “Rosatom” 

dövlət korporasiyasının baş 
direktoru Aleksey Lixaçov 
və Türkiyənin enerji və təbii 
sərvətlər naziri Berat Albayrak  
“Akkuyu” AES-in tikintisi 
məsələsini müzakirə ediblər.

APA-nın “RİA Novosti” agentliyinə 
istinadən verdiyi xəbərə görə, bu barədə 
“Rosatom"un məlumatında bildirilir.

Görüş İstanbulda keçirilən Dünya 
Enerji Konqresi çərçivəsində baş tutub. 
“Rosatom”un nümayəndə heyətinin konq-
resin işinə qatılacağı söylənilir.

Qeyd edək ki, Rusiya ilə Türkiyə 
arasında Mersində ilk AES-in tikilməsi ilə 
bağlı saziş 2010-cu ildə imzalanıb. 

Ukrayna MDB-dən çıxmağa hazırlaşır
�� Ukrayna MDB tərkibindən 

çıxmaq məsələsini nəzərdən keçirir.

APA-nın xəbərinə görə, bunu “112 
Ukrayna” telekanalına müsahibəsində 
Ukrayna xarici işlər naziri Pavel Klim-
kin bəyan edib.

“MDB tərkibindən çıxmaq 
məsələsini nəzərdən keçiririk. Bizim 

MDB dövlətləri ilə onlarca müqaviləmiz 
mövcuddur. Misal üçün, diplom-
ların qarşılıqlı tanınması, pensiya 
ödənişləri ilə bağlı sazişlər var. Ümid 
edirik ki, məsələlərin ayrı-ayrılıqda 
tənzimlənməsi bizə bu işi tamamlamağa 
imkan verəcək. Şəxsən mən MDB-dən 
çıxmağın ardıcıl tərəfdarıyam”, – deyə 
P.Klimkin bildirib. 

Sergey LAVROV : 
ABŞ-ın Rusiyadan incikliyi 
fövqəldövlət statusunu 
itirməsindən qaynaqlanır

�� Rusiya xarici işlər naziri Sergey Lavrov 
Vaşinqtonun Moskvadan incikliyinin ABŞ-ın ən 
güclü fövqəldövlət statusunu itirməsini tədricən 
dərk etməsindən qaynaqlandığını bildirib.

 APA-nın “RİA Novosti” 
agentliyinə istinadən verdiyi 
məlumata görə, S. Lavrov 

deyib ki,  ABŞ nə isə etmək 
istəsə, yaxud nə isə etməyə 
cəhd etsə, alınmır və tədricən 

ən güclü dövlət olmadığını 
dərk etməyə başlayır.

S. Lavrov bildirib ki, bu 
proses Qərb üçün ağrılıdır, 
çünki demək olar ki, bir 
əsr dünyanı idarə ediblər. 
Rusiya xarici işlər naziri 
SSRİ-nin qlobal proseslərə 
qapalı olduğunu söyləyib, bu 
ittifaqın süqutundan sonra 
Qərbin 16-17-ci əsrlərdəki 
kimi dünyada qayda və ni-
zamı müəyyənləşdirəcəyini, 
hamının da qulaq  asaca-

ğını düşündüyünü bildirib: 
“Görürsünüz, onlar səhv 
ediblər. Onlar fikirləşirdilər 
ki, Rusiya 1992-ci ildən 
sonra onların “cib”ində 
olacaq. Onların gözləntiləri 
özünü doğrultmadı. Rusiya 
Prezidenti Vladimir Putinin 
də Dövlət Dumasında çıxışı 
zamanı dediyi kimi, Rusi-
ya güclü olmaq hüququna 
malikdir və bu hüququnu 
heç vaxt heç kimə güzəştə 
getməyəcək”. 


